
					এই পাতাটির মুদ্রণ সংশোধন করা প্রয়োজন। 
SbrN ट्रो-ब्रष्नांदळेी
অখিল । তারা তো আর সবুর করতে পারছে না- ডিক্রি করেছে, এখন জারি করবার জন্যে— মাসি। বেশিদিন সবুর করতে হবে না। তারা তো তোরই মক্কেল। একটু বুঝিয়ে বলিস, ডাক্তার 可夜一
অখিল । ডাক্তার আরো একবার বলেছিল। কিনা, এবার তারা বিশ্বাস করতে চাচ্ছে না। বাড়ি বন্ধক রেখে বাড়ি তৈরি করা, যতীনের এ কী রকম বুদ্ধি হল।
মাসি। ওর দােষ নেই, দোষ নেই, ওর বুদ্ধির জায়গায় মণি বসেছে শনি হয়ে। ভেবেছিল ওর মণিকে, ওর ঐ আলেয়ার আলোকে, ইটের বেড়া দিয়ে ধরে রাখবে।
अशिल। ७द्र (ठा नशन कि किछू छिल । মাসি । সমস্তই পাটের ব্যাবসায় ফেলেছে। অখিল।। যতীনের পাটের ব্যাবসা ! কলম দিয়ে লাঙল চাষ। হাসব না। কঁদিব ? মাসি। অসাধারকম খরচ করতে বসেছিল, ভেবেছিল পাট বেচাকেনা করে তাড়াতাড়ি মুনাফা হবে। আকাশ থেকে মাছি কেমন করে ঘায়ের খবর পায়, সর্বনাশের একটু গন্ধ পেলেই কোথা থেকে সব কুমন্ত্রী এসে জোটে ।
অখিল । সর্বনাশ ! এখন বাজার এমন যে খেতের পাট চাষীদের কাটবার খরচ পোষাচ্ছে না । মাসি। থাক থাক আর বলিস নে। ভাববারও আর দরকার নেই।— দিন ফুরিয়ে এল। অখিল। কাকি, পাওনাদার বােধ হয় ওর পাটের ব্যাবসার খবর পেয়েছে— বুঝেছে অনেক শকুনি জমবে, তাই তাড়াতাড়ি নিজের পাওনা আদায় করবার জোগাড় করছে।
মাসি। ওরে অখিল, এ কাঁটা দিন সবুর করতে বল— যমদূতের সঙ্গে আদালতের পেয়াদা যেন পাল্লা দিতে না আসে। নাহয় নিয়ে চল আমাক তোর মক্কেলের কাছে। আমি বামুনের মেয়ে তার পায়ে মাথা খুঁড়ে আসিগে ।
অখিল । আচ্ছা, তাদের সঙ্গে একবার কথা কয়ে দেখি, যদি দরকার হয় তোমাকে হয়তো যেতে হবে । একবার যতীনের সঙ্গে দেখা করে যাই ।
মাসি । না, তোকে দেখলেই ওর ব্যাবসার কথা মনে পড়ে যাবে। অখিল । আচ্ছা, ও-যে মণির নামে অনেক টাকা লাইফ ইনস্যোর করেছিল, তার কী হল । মাসি। সে আমি যেমন করে হােক টিকিয়ে রেখেছি। আমার যা-কিছু ছিল তাতেই তো গেল, আর এই ডাক্তার-খরচে । যতীনকে তো বীচাতে পারব না, যতীনের এই দানটিকে বীচাতে পারলুম, আমার মনে এই সুখ থাকবে। মনে তো আছে, মাঝে মাঝে ইনস্যোরের মাশুল যখন তাকে জোগাতে হত তখন সে কী হাঙ্গাম | দোহাই অখিল, তোর মক্কেলকে বলে
অখিল। দেখাে কাকি, আমি সত্যি কথা বলি, ওর পরে আমার একটুও দয়া হয় না। এতবড়ো বাদশাই বোকামি
মাসি। কিন্তু ওর পরে ভগবানের দয়া কত একবার দেখা। সমস্ত প্ৰাণ দিয়ে ও এই বাড়িটি তৈরি করতে বসেছিল, শেষ হল না বটে, কিন্তু ওর খেলার সাথি ভাঙা খেলনা কুড়িয়ে নিয়ে ওকে সঙ্গে নিয়েই যাচ্ছেন। আর কোন খেলায় নিমন্ত্রণ পড়েছে কে জানে।
অখিল। কাকি, আমাদের আইনের বইয়ে ভাগ্যে তোমাদের এই খেলার কথাটা কোথাও লেখে নি। তাই অন্ন করে দুটাে খেতে পাচ্ছি। নইলে ঐরকমই খেয়ালের হাওয়ায় একেবারে দেউলের ঘাটে গিয়ে মরতুম |
[প্ৰস্থান
মণির প্রবেশ মাসি। বউ, তােমার বাপের বাড়ি থেকে কিছু খবর এসেছে নাকি ? তােমার জ্যাঠতত ভাই অনাথকে দেখলুম।
মণি। ই, মা বলে পাঠিয়েছেন আসছে শুক্রবারে আমার ছোটাে বোনের অন্নপ্রাশন। তাই ভাবছি

		 এই পাতা শেষ সম্পাদিত হয়েছে ১২:২৯টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

